
plo, coa indicación «só para adultos»), deberá ir obrigato-
riamente provista da etiquetaxe seguinte:

«Nenos de 6 anos ou menores: utilizar unha cantidade 
do tamaño dun chícharo baixo a supervisión dun adulto co 
fin de minimizar o risco de inxestión. En caso de recibir unha 
achega suplementaria de flúor a través doutras fontes, con-
sulte o seu odontólogo ou o seu médico de cabeceira.»

Tres. A segunda parte do anexo III modifícase como 
segue:

a) Suprímense os números de referencia 1, 2, 8, 13, 
15, 30, 41, 43, 45, 46, 51, 52, 53 e 54.

b) Para os números de referencia 3, 4, 5, 6, 7, 9, 10, 11, 
12, 14, 16, 18, 19, 20, 21, 22, 24, 25, 26, 27, 28, 29, 31, 32, 33, 
34, 35, 36, 37, 38, 39, 44, 47, 48, 49, 50, 55, 56, 57, 58, 59 e 
60 na columna g, a data «31.12.2007» substitúese por 
«31.12.2009».

Disposición transitoria única. Prohibición de comerciali-
zación.

1. A partir do 18 de xuño de 2008 non poderán ser 
postos no mercado produtos cosméticos que non se 
axusten ao establecido no artigo único, números un, 
dous.a) e b) e tres.a).

2. A partir do 19 de marzo de 2009 non poderán ser 
postos no mercado produtos cosméticos que non se 
axusten ao establecido no artigo único, número dous.c).

Disposición derradeira primeira. Incorporación de 
dereito da Unión Europea.

Mediante esta orde incorpóranse ao ordenamento 
xurídico interno as directivas 2007/53/CE da Comisión, do 
29 de agosto de 2007, pola que se modifica a Directiva 
76/768/CEE do Consello, relativa aos produtos cosméti-
cos, co fin de adaptar o seu anexo III ao progreso técnico, 
2007/54/CE da Comisión, do 29 de agosto de 2007, pola 
que se modifica a Directiva 76/768/CEE do Consello, rela-
tiva aos produtos cosméticos, co fin de adaptar os seus 
anexos II e III ao progreso técnico, e 2007/67/CE da Comi-
sión, do 22 de novembro de 2007, pola que se modifica a 
Directiva 76/768/CEE do Consello, relativa aos produtos 
cosméticos, para adaptar o seu anexo III ao progreso téc-
nico.

Disposición derradeira segunda. Entrada en vigor.

Esta orde entrará en vigor o día seguinte ao da súa 
publicación no «Boletín Oficial del Estado».

Madrid, 7 de marzo de 2008.–O ministro de Sanidade 
e Consumo, Bernat Soria Escoms. 

MINISTERIO DE AGRICULTURA, 
PESCA E ALIMENTACIÓN

 5270 ORDE APA/735/2008, do 14 de marzo, pola que 
se modifica o anexo II do Real decreto 608/2006, 
do 19 de maio, polo que se establece e regula 
un Programa nacional de loita e control das 
enfermidades das abellas do mel. («BOE» 68, 
do 19-3-2008.)

No anexo II do Real decreto 608/2006, do 19 de maio, 
polo que se establece e regula un Programa nacional de 

loita e control das enfermidades das abellas do mel, 
establécense as especificacións técnicas do tratamento 
contra a varroose.

Na súa aplicación púxose de manifesto a ineludible 
necesidade de prever unha programación específica de 
tratamentos cando se estean efectuando investigacións 
ou experimentacións nas colmeas, co fin de que non 
exista unha mutua interferencia entre ambas as situa-
cións.

Esta orde dítase ao abeiro da habilitación contida no 
número 2 da disposición derradeira terceira do citado 
real decreto, que faculta o ministro de Agricultura, Pesca 
e Alimentación para modificar o contido dos seus anexos 
por motivos urxentes de sanidade animal.

Na elaboración desta disposición foron consultadas 
as comunidades autónomas e as entidades representati-
vas dos sectores afectados.

Na súa virtude, dispoño:

Artigo único. Modificación do anexo II do Real decreto 
608/2006, do 19 de maio, polo que se establece e 
regula un Programa nacional de loita e control das 
enfermidades das abellas do mel.

No anexo II do Real decreto 608/2006, do 19 de maio, 
polo que se establece e regula un Programa nacional de 
loita e control das enfermidades das abellas do mel, 
engádese un novo número 4 co seguinte contido:

«4. Non obstante o previsto nos números anterio-
res, cando se estean efectuando nas colmeas experi-
mentacións ou investigacións as autoridades competen-
tes poderán prever outros períodos de tratamento, a 
suspensión temporal destes ou outro tipo de excepcións 
en función da modalidade que resulte máis operativa.»

Disposición derradeira única. Entrada en vigor.

Esta orde entrará en vigor o día seguinte ao da súa 
publicación no «Boletín Oficial del Estado».

Madrid, 14 de marzo de 2008. A ministra de Agricul-
tura, Pesca e Alimentación, Elena Espinosa Mangana. 

 5271 ORDE APA/736/2008, do 14 de marzo, pola que 
se modifican as datas en que as parcelas das 
hectáreas admisibles deben permanecer á 
disposición do agricultor para xustificar derei-
tos de axuda na solicitude única. («BOE» 68, 
do 19-3-2008.)

O artigo 13 do Real decreto 1470/2007, do 2 de novem-
bro, sobre aplicación dos pagamentos directos á agricul-
tura e á gandaría, dispón que as parcelas de hectáreas 
admisibles utilizadas para xustificar dereitos de axuda 
deben permanecer á disposición do agricultor desde o 1 
de decembro do ano precedente ao 30 de setembro do 
ano polo que se solicita o pagamento; non obstante, para 
as parcelas de oliveira o dito período será o comprendido 
entre o 1 de marzo e o 31 de decembro.

O Regulamento (CE) n.º 146/2008 do Consello, do 14 
de febreiro de 2008, que modifica o Regulamento (CE) n.º 
1782/2003, polo que se establecen disposicións comúns 
aplicables aos réximes de axuda directa no marco da polí-
tica agrícola común e se instauran determinados réximes 
de axuda aos agricultores, e o Regulamento (CE) n.º 1698/
2005, relativo á axuda ao desenvolvemento rural a través 
do Fondo Europeo Agrícola de Desenvolvemento Rural 

(Feader), modifica, entre outros, o artigo 44.3 e establece 
que as parcelas estarán á disposición do agricultor na 
data establecida polo Estado membro, que non deberá 
ser posterior á data fixada no dito Estado membro para a 
modificación da solicitude de axuda.

Con obxecto de se adaptar á nova situación, resulta 
necesario modificar as datas que figuran no citado artigo 
13 do Real decreto 1470/2007, do 2 de novembro.

Na elaboración desta disposición foron consultadas 
as comunidades autónomas e as entidades representati-
vas dos sectores afectados.

Esta orde dítase de acordo coa disposición derradeira 
segunda do Real decreto 1470/2007, do 2 de novembro, 
pola que se habilita o ministro de Agricultura, Pesca e Ali-
mentación para modificar as datas que nel se establecen.

Na súa virtude, dispoño:

Artigo único. Modificación das datas en que as parcelas 
das hectáreas admisibles deben permanecer á dispo-
sición do agricultor para xustificar dereitos de axuda 
na solicitude única.

As parcelas de hectáreas admisibles utilizadas para 
xustificar dereitos de axuda deberán estar á disposición 
do agricultor o 31 de maio do ano en que se solicita a 
axuda.

Disposición derradeira única. Entrada en vigor.

Esta disposición entrará en vigor o día seguinte ao da 
súa publicación no «Boletín Oficial del Estado».

Madrid, 14 de marzo de 2008. A ministra de Agricul-
tura, Pesca e Alimentación, Elena Espinosa Mangana. 

MINISTERIO DE INDUSTRIA, 
TURISMO E COMERCIO

 5378 REAL DECRETO 224/2008, do 15 de febreiro, 
sobre normas xerais de instalación e funciona-
mento das estacións de inspección técnica de 
vehículos. («BOE» 69, do 20-3-2008)

O Real decreto lei 7/2000, do 23 de xuño, de medidas 
urxentes no sector das telecomunicacións, regulou 
aspectos do réxime xurídico das inspeccións técnicas de 
vehículos (ITV). En particular, o seu artigo 7 substituíu o 
sistema de concesión administrativa, previsto ata ese 
momento no artigo 2.1 do Real decreto 1987/1985, do 24 
de setembro, sobre normas xerais de instalación e fun-
cionamento das estacións de ITV, polo sistema de auto-
rización administrativa regrada.

Ante os recursos de inconstitucionalidade promovi-
dos polos gobernos da Generalitat de Cataluña, o Princi-
pado de Asturias, Aragón e a Xunta de Comunidades de 
Castilla-La Mancha, o Tribunal Constitucional, na súa 
Sentenza 332/2005, do 15 de decembro, declarou que o 
artigo 7.2 do Real decreto lei 7/2000, do 23 de xuño, vul-
neraba as competencias autonómicas en materia de 
industria, ao impoñer a autorización administrativa 
como título habilitante para que os particulares puidesen 
prestar o servizo de inspección técnica de vehículos.

Posteriormente, as sentenzas da Sala do Conten-
cioso-Administrativo do Tribunal Supremo, do 3 de outu-
bro de 2006, nos recursos números 133/2003, rectificada 
por auto do 17 de xaneiro de 2007, e 105/2003, así como 
a sentenza do 4 de outubro de 2006 no recurso núme-
ro 95/2003, anularon os artigos 4.1 e 5 así como os 
números 1, 2 e 3 da disposición transitoria segunda do 
Real decreto 833/2003, do 27 de xuño, polo que se esta-
blecen os requisitos técnicos que deben cumprir as esta-
cións de inspección técnica de vehículos (ITV) a fin de 
ser autorizadas para realizar esa actividade.

O Real decreto 833/2003, do 27 de xuño, derrogaba 
varios artigos do Real decreto 1987/1985, do 24 de set-
embro, sobre normas xerais de instalacións e funciona-
mento das estacións ITV. Parte do disposto nalgún dos 
artigos derrogados era substituído por algún dos artigos 
anulados agora polas devanditas sentenzas do Tribunal 
Supremo.

Para o cumprimento do establecido na Directiva 
96/96/CE do Consello, do 20 de decembro de 1996, sobre 
a aproximación das lexislacións dos Estados membros 
relativa á inspección técnica dos vehículos de motor e 
dos seus remolques, é necesario restablecer o réxime de 
funcionamento e os requisitos que deberán cumprir as 
estacións ITV que permitan garantir a alta calidade e 
homoxeneidade da inspección técnica de vehículos en 
todo o territorio nacional, sen prexuízo das competen-
cias estatutarias das comunidades autónomas.

Tamén se considerou conveniente, para claridade e 
transparencia do ordenamento xurídico, unificar neste 
real decreto toda a regulación na materia, e incluír nel os 
artigos, anexos e apéndices vixentes no Real decreto 
1987/1985, do 24 de setembro, revisando e actualizando 
á vez todo o texto para a súa concordancia co resto da 
regulamentación sobre vehículos, e impulso do emprego 
e aplicación das técnicas e medios electrónicos e telemá-
ticos.

Durante o procedemento de elaboración deste real 
decreto deuse audiencia ao sector afectado e foron con-
sultadas as comunidades autónomas. Así mesmo, o que 
se dispón neste real decreto recibiu o informe favorable 
do Ministerio do Interior.

Por outra parte, esta disposición foi sometida ao pro-
cedemento de información previsto no Real decreto 
1337/1999, do 31 de xullo, polo que se regula a remisión 
da información en materia de normas e regulamenta-
cións técnicas e regulamentos relativos á sociedade da 
información, mediante o cal se incorporou ao ordena-
mento xurídico español a Directiva 98/34/CE do Parla-
mento Europeo e do Consello, do 22 de xuño, modifi-
cada pola 98/48/CE do Parlamento Europeo e do 
Consello, do 20 de xullo.

Este real decreto dítase en uso da habilitación regu-
lamentaria contida na disposición derradeira única do 
Real decreto lexislativo 339/1990, do 2 de marzo, polo 
que se aproba o texto articulado da Lei sobre tráfico, 
circulación de vehículos de motor e seguranza viaria.

Na súa virtude, por proposta do Ministerio de Indus-
tria, Turismo e Comercio, de acordo co Consello de 
Estado e logo de deliberación do Consello de Ministros 
na súa reunión do día 15 de febreiro de 2008,

D I S P O Ñ O :

Artigo 1. Obxecto e ámbito de aplicación.

1. Constitúe o obxecto deste real decreto a determi-
nación dos requisitos que deben cumprir as estacións de 
inspección técnica de vehículos (ITV) para realizar ins-


